
Aningaasaqarnermut Ataatsimiititaliap suliaq nr. 01.31.06/10-00508 pillugu 
marlunngornermi ulloq 7. december 2010 aalajangiineranik Naalakkersuisunut 
ilisimatitsineq. 
 
DIH-mi illup uiguisa pingajuannut aamma napparsimasunut inissiisarfimmut 
aningaasaliissuteqarnerunissamik pisariaqartitsineq 
 
Naalakkersuisut inassutigaat, 

- Kontomi pingaarnermi 86.60.01-mi, Peqqinnissaqarfimmut tunngasumi, 
aningaasaliissutit 2010-mi 32,4 mio. koruuninik amerlineqassasut, taakkulu ima 
agguataarneqassasut; suliassamut nr. 060.46.015-imut, DIH-mi illup uiguisa 
pingajuannut tunngasumut, 16,0 mio. koruunit aamma suliassamut nr. 060.46.017-
mut, Napparsimasunut akunnittarfimmut tunngasumut, 16,4 mio. koruunit, aamma 

- kontomi pingaarnermi 83.30.12-mi, Utoqqarnut angerlarsimaffinnut tunngasumi, 
suliassamut nr. 060.44.032-mut, Nuummi Utoqqaat Illuannut Ippiarsummut, 
aningaasaliissutit 2010-mi 6,5 mio. koruuninik ikilineqassasut, aamma 

- kontomi pingaarnermi 87.72.22 Nunaqarfinni isorliunerusunilu 
inissialiortiternermut pilersaarut, aningaasaliissutit katillugit 14,7 mio. kr.-inik 
ikilisinneqassasut, agguarlugit suliassami nr. 998.35.015 Nunaqarfinni 
isorliunerusunilu inissialiortiternermut pilersaarut 2006, aningaasaliissutit 2010-
imi 2,5 mio. kr. ikilisinneqassallutik, suliassami nr. 998.35.016 Nunaqarfinni 
isorliunerusunilu inissialiortiternermut pilersaarut 2007, aningaasaliissutit 2010-
imi 1,0 mio. kr.-inik ikilisinneqassallutik, suliassami nr. 998.35.017 Nunaqarfinni 
isorliunerusunilu inissialiortiternermut pilersaarut 2008, aningaasaliissutit 2010-
imi 11,2 mio. kr.-inik ikilisinneqassallutik, aamma 

- kontomi pingaarnermi 80.00.00-mi, Sanaartornermut atugassanut 
agguaanneqanngitsunut tunngasumi, aningaasaliissutit 2010-mi 11,2 mio. 
koruuninik ikilineqassasut, aamma 

- kontomi pingaarnermi 86.60.01-imi, Peqqinnissaqarfimmut tunngasumi, 
suliassamut nr. 060.46.017-imut, Napparsimasunut akunnittarfimmut 
tunngasumut, aningaasaliissutit 2011-mi 25,5 mio. koruuninik amerlineqassasut, 
aamma 

- kontomi pingaarnermi 80.00.00-mi, Sanaartornermut atugassanut 
agguaanneqanngitsunut tunngasumi, aningaasaliissutit 2011-mi 25,5 mio. 
koruuninik ikilineqassasut, aamma 

- kontomi pingaarnermi 86.60.01-imi, Peqqinnissaqarfimmut tunngasumi, 
suliassamut nr. 060.46.017-imut, Napparsimasunut akunnittarfimmut, 
aningaasaliissutit 2012-imi 2,0 mio. koruuninik amerlineqassasut, aamma 

- kontomi pingaarnermi 80.00.00-mi, Sanaartornermut atugassanut 
agguaanneqanngitsunut tunngasumi, aningaasaliissutit 2012-imi 2,0 mio. 
koruuninik ikilineqassasut. 

 
Aningaasaqarnermut Ataatsimiititaliap oqaaseqaatai 
Ineqarnermut, Attaveqarnermut Angallannermullu Naalakkersuisumik apersuinissaq 
siunertaralugu qinnuteqaatip matuma siullermeerlugu tallimanngornermi ulloq 3. december 
suliarinerani isummernissami kinguartinnissaa Aningaasaqarnermut Ataatsimiititaliap 
aalajangiuppaa. Naalakkersuisumik apersuineq ataasinngornermi ulloq 6. december 
ingerlanneqarpoq, tamatumalu kingorna ataatsimiititaliap immikkut ittumik marlunngornermi 
ulloq 7. december ataatsimiinnermini qinnuteqaat inaarlugu suliaraa. 
 
Sanaartornerup manna tikillugu ingerlanera tanngassimaarutissaanngitsoq Naalakkersuisunutt 
ilaasortap apersorneqarnermini oqaatigaa. Tamatuma peqatigisaani 
paasissutissiissutigineqarpoq Aningaasaqarnermut Ataatsimiititaliap suliarinninnermini 
atortussai arlalitsigut amigaateqartut, tassa kalaallisut danskisullu oqaasertat imminnut 
naapertuunnatillu missingersuutinut ilanngussat pitsaassusiat qulakkeerneqarsimanngimmat. 
Ilanngullugu paasissutissiissutigineqarpoq atortussanik ataatsimiititaliap suliarinninnerani 
atugassanik siunissami pitsaanerusumik qulakkeerinnittarnissamik Naalakkersuisoqarfiup 
allatseqarfia ilitsersorneqarsimasoq. 
 
Tamatuma saniatigut ataatsimiititaliaq aningaasaliissuteqaqqinnissamik pisariaqartitsineq 
pillugu nalinginnaasumik ilisimatinneqarlunilu apeqqutit Naalakkersuisumik apersuinissamut 
aggeqqusissummi allassimasut pillugu akissuteqarfigineqarpoq. Kiisalu missingersuutinut 
ilanngussat siusinnerusukkut nassiunneqartunut taartit ataatsimiititaliamit tiguneqarput. 
 
Apersorneqarnermili Naalakkersuisup oqaasiisa allattorsimaffiat aalajangiinermut 
matumunnga ilanngussatut ilanngunneqarpoq.  
 
Suliap matumani pineqartup Naalakkersuisunut ilaasortamit aammalu 
Naalakkersuisoqarfimmit ilinniarfigineqarlunilu kinguneqartinneqarnissaa pisariaqartoq 
Aningaasaqarnermut Ataatsimiititaliaq isumaqarpoq, taamaaliornikkut Aningaasaqarnermut 
Ataatsimiititaliap (aammalu Naalakkersuisut) aalajangiinissamut tunngavissaasa pitsaassusiat 
maannamut sanilliulluni qaffasinneruleqqullugu. 
 
Qinngorpumi kigutileriffiup sipaaruteqarfigineqarneranut tunngatillugu kommunip 
Peqqinnissaqarfiullu oqaloqatiginerat ingerlanneqartoq Naalakkersuisumik apersuinermi 
ataatsimiititaliamut ilisimatitsissutigineqarpoq. Taamaalillunilu naak missingersuutit 8 mio. 
kr.-init 6 mio. kr.-inut ikilileriffigineqaraluartut kigutileriffiup ilusiligaanera pillugu 
naammaginartumik isumaqatigiissuteqartoqassasoq naatsorsuutigineqarpoq. 
Aningaasaqarnermulli Ataatsimiititaliamit paasineqarpoq aningaasaliissutinik ikililerinerup 
kingunissai ilisimaneqanngitsoq, tamannalu naammaginanngilaq. 
 
Nuummi Ippiarsummi imigassamik atornerluisimaneq pissutigalugu puigortunngortunut 
immikkoortortaqalersillugu allilerinissamut aningaasat atugassaagaluit qinnuteqaat una 
aqqutigalugu peerneqarput. Paasissutissiissutigineqartulli naapertorlugit Kommuneqarfik 
Sermersooq siunertamut aningaasanik 2012-ip missaani aatsaat ilanngussisimammat taama 
nuussinissaq ataatsimiititaliamit akuerineqarsinnaavoq – naak uggorineqaraluarluni. 
Taamaalillunilu utoqqaat aammalu imigassamik ikiaroornartumillu atornerluisimaneq 
pissutigalugu puigortunngorsimasut sakkortuumik qisuariartartut Ippiarsummi 
immikkoortumi ataatsimoortinneqarnerat ataatsimiititaliamit assut ajuusaarnartinneqarpoq. 

Qanorluunniilli pisoqaraluarpat sanaartornermut akileeqataassutissaminik Kommuneqarfik 
Sermersooq aningaasassaqalerpat aningaasanut inatsimmi aningaasanik 
immikkoortitsisoqaqqissaaq. 
 
Ilaatigut ”Nunaqarfinni isorliunerusunilu inissialiortiternermut pilersaarut 2006”-imut 
tunngatillugu sanaartugassanut ukioq ataasikkaartumik immikkoortitanut tunngasumik 
ataatsimiititaliap apeqqutaanut Naalakkersuisup akissutaa tunngavigalugu ataatsimiititaliamit 
oqaatigineqartariaqarpoq sanaartugassanut immikkoortitat taakku ukiup aningaasaliiffiup 
iluani tamakkiisumik atorneqarlutillu naatsorsuutitigut inaarsarneqarsinnaanerat tamatigut 
naatsorsuutigineqarsinnaanngitsoq ataatsimiititaliap soorunami ilisimaneqarmat. Taama 
isumaqartoqartoq aamma oqaatigineqanngilaq. Akerlianilli – Naalakkersuisup 
apersorneqarnermini oqaatigisaatut – ukioq ataasikkaartumik immikkoortitanit ataasiakkaanit 
ataatsimut atukkat ukiut tallimat arfinillit qaangiukkaangata aatsaat 
naatsorsorneqarsinnaasarnerat naapertuutinngilluinnarmat tikkuassallugu ataatsimiititaliap 
pissutissaqartissimavaa. Taamaaliornikkummi sanaartugassanut aalajangersimasunut 
aningaasat qanoq amerlatigisut Sanaartornermut Aningaasaateqarfimmi pituttorsimanerat 
tamakkiisumik Inatsisartunit ilisimasaqarfigineqarnissaa annikillisarneqartarmat, 
taamaalillunilu aningaasanik pituttorsimajunnaarsimasutut isigineqartariaqartunik Inatsisartut 
siunertanut allanut tulleriaaralutik immikkoortitsisinnaanerannut periarfissat 
annikillisinneqartarput. Tamanna Naalakkersuisunut ilaasortamit 
eqqumaffigineqartariaqarpoq. 
 
Aningaasaqarnermut Ataatsimiititaliap aalajangiinera 
Naalakkersuisut inassuteqaataat Aningaasaqarnermut Ataatsimiititaliamit 
akuersissutigineqarput. 
  

Aningaasaqarnermut Ataatsimiititaliaq sinnerlugu 
 
 

Naaja Nathanielsen 
Aningaasaqarnermut Ataatsimiititaliap siulittaasua  





   


Ineqarnermut, Attaveqarnermut Angallannermullu Naalakkersuisoq 


Medlem af Naalakkersuisut for Boliger, Infrastruktur og Trafik 


 


Naalakkersuisut Siulittaasuata tullia 


Viceformand af Naalakkersuisut 

Inatsisartut Aningaasaqarnermut Ataatsimiititaliaat 


-/Maani  


  


  


DIH-mi illup uiguisa pingajuannut aamma napparsimasunut akunnittarfimmut 


aningaasaliissutit ilaneqarnissaannik pisariaqartitsineq 
 


Aallarniutigalugu ataatsimiititaliaq apeqquteqarneranut qutsavigissavara, nassuiaammik 


tamakkiinerusumik saqqummiussinissanut apeqqutinullu ataasiakkaanut 


akissuteqarnissannut periarfissimmanga. 


 


Najoqqutassat Aningaasaqarnermut Ataatsimiititaliamut nassiunneqarsimasut 


misissoqqinneranni paasineqarpoq, najoqqutassat kalaallisuuisa danskisuuisalu 


akornanni arlalitsigut assigiinngissuteqartoqartoq. Tamanna pitsaassutsimik 


qularnaarisimannginnermik pissuteqarpoq. Taamaattumik kontonut pingaarnernut 


suliami uani ilaatinneqartunut tamaginnut missingersuutinut ilanngussat nutaat, 


maannakkut pitsaassutsimikkut qularnaarneqarsimasut nassiunneqarput. Suliami uani 


najoqqutassat pitsaanerusimannginnerat ajuusaarutigaara. Allaffeqarfiga ilitsersorpara 


ataatsimut isigalugu najoqqutassanik siunissami pitsaanerusumik qularnaarinissamik 


isumaginnittassasoq. 


 
DIH-mi illup uiguisa pingajuat. 
Nuummi Dronning Ingridip Napparsimmavissuani pilersaarut pingaarneq akuerineqartoq 


naapertorlugu annertuumik allanngortiterisoqarpoq. Pilersaarummi ilaapput 


allilerineq/ilassusiineq kiisalu illunik pioreersunik allanik nutaanik atuuffeqalertussatut 


allanngortiterineq.  


 


Tassani suliassaq 060.46.015 DIH-mi illup uiguisa pingajuat, Nuuk 60 mio. koruuninik 


aningaasaliiffigineqarsimasoq aalajangersimasumik pineqarpoq. Aningaasaliissutit 


taakku A. P. Møllerip nuliatalu Chastine Mc-Kinney Møllerip Aningaasaateqarfiata 


tunissutaanut 140 mio. koruuniusunut (060.47.031-p ataani aningaasaateqarfimmit 


aningaasalersorneqartunut) ilanngunneqarput, taakkulu imatut imaqarput: 


 


Immikkoortoq 1: Nakorsiartarfik nutaaq 


Pilersaarut pingaarneq malillugu Nakorsiartarfik ininut nutaanut nuunneqassaaq, 


taamaalillunilu Peruluttunik passussisarfik nutaaq inissaqartinneqalissaaq, tamatumalu 


peqatigisaanik nutarterinissaq pisariaqartinneqartoq ingerlanneqassalluni. Tamatuma 


peqatigisaanik Nakorsiartarfik Peruluttunik passussisarfimmi suliassanut 


oqimaannerusunut naleqqiullugu suliassanik agguataarinermut ersarinnerusumut 


naleqqussarneqassaaq. 


 


Immikkoortoq 2: Peruluttunik passussisarfik, nutaanik sanaartorneq 


allanngortiterinerlu 


6. december 2010 


Sagsnr. 2010-042189 


Dok. Nr. 518924 


 


Postboks 909 


3900 Nuuk 


Tlf. (+299) 34 50 00 


Fax (+299) 34 54 10 


E-mail: iaan@nanoq.gl 


www.nanoq.gl 

Peruluttunik passussisarfimmi nutaami pilattaasarnermi suliassat tamarmik 


katersorneqassapput. Taamaalilluni pilattaasarfeqassaaq, pilattaaviit ingerlalluartut 


tallimat, itersiisarfik, peruluttunut immikkoortortaq, ulluinnarlugu pilatsittunut 


immikkoortortaq, ambulancinit tigooqqaavik, ajoqusersimasunut saaffiginnittarfiit, ulloq 


unnuarlu uninngasunut nakkutilliivik tassaniissallutik. Ernisarfik pilatsissimasullu 


uninngasarfii qanittuaniissapput. Nutaamik sanaartornermi DIH-mi pilattaasarfiit 


ataqatigiinnissaannik napparsimasullu uninngasarfiisa qaninnissaannik tamakkiisumik 


kissaateqarneq naammassineqassaaq. 


 


Immikkoortoq 3: Isaariaqarfik 
Immikkoortumi tassaniipput Nakorsaatinik agguaasarfik, allaffiit, tagiartuisarfik 


pillorissaavillu taakkulu sunniutissaat (060.46.015) Nakorsaatinik agguaasarfik 


torsuusap pingaarnerup nakorsiartarfiullu akornanni inissiffissamini nutaami 


inissaqarnerulissaaq, qitiusumik inissisimalissaaq aammalu tikikkuminarnerusumik 


toqqorsiveqalissalluni, tamatumalu peqatigisaanik nutarterneqassaaq. Inini quleriinni 


aqutsinermi allaffiit aningaasat naammaginartut atorlugit aaqqissuunneqassapput, 


taamaalillunilu init quleriit tullianni nakorsat allaffii atorneqarunnaassapput. Kiisalu 


immikkoortut 1-ip aamma 2-p sunniutissai arlallit ilaapput, tassalu atisaajartarfik, 


ambulancinit tigooqqaaviugallartoq, ambulancinut inissiiviit il..il. Aamma tagiartuisarfik 


pillorissaasarfillu pitsaanerulissapput. 


 


Suliat ingerlaneri killiffiillu 
Suleqatigiissitaq Dronning Ingridip Napparsimmavissuani (DIH) sullivimmi avatangiisinik 


iluarsaassinissamut nutarterinissamullu aalajangiinissamut siunnersuusiussasoq 2005-


imi aalajangerneqarpoq. 2007-imi januaarimi DIH-mi pilersaarut pingaarneq, DIH-mi 


iluarsaassinissamut nutarterinissamullu aalajangiinissamut tunngavissiarineqartoq 


akuerineqarpoq. 


 


Peruluttunik saaffiginnittarfiup suliariumannittussarsiuunneqarnerata inernera 


tupaallaataasumik pitsaasumik angusaqarfiuvoq. Kalaallit Nunaanni sanaartornermi 


unammilleqatigiinnerup pitsaanerulernera pissutaalluni sanaartornermut akit ataatsimut 


isigalugit apparsimapput, kiisalu entreprenørit assigiinngitsut akornanni suliassaq 


soqutigineqarluarmat suliariumannittussarsiuussinerup inernera naatsorsuutigisamit 28 


mio. koruuninik appasinneruvoq. 


 


A. P. Møllerip sanaartukkamik ammaanermut/atuilernermut peqataanissamik 


kissaateqarnera pissutaalluni piffissaq tunngavissatut pingaaruteqartorujussuuvoq. 


Aningaasaateqarfimmit aningaasaliissuterpassuit tunngavigalugit 


aningaasaateqarfimmiit aamma piumasarineqarpoq, suliassaq immikkut 


ilusilerlugu/eqqaassutissanngorlugu danskit illussanik titartaasarfiannit, Kalaallit 


Nunaanni annertunerusumik misilittagaqanngitsumit pilersaarusiorneqassasoq 


titartarneqassallunilu. Taamaalilluni suliassaq siornatigut Kalaallit Nunaanni 


misilerarneqarsimanngitsunik arlalitsigut ilusilerneqarpoq. Taamatuttaaq suliassaq 


suliassanut immikkoortukkaarlugu suliassanngorlugu neqerooruteqarfigitinneqarpoq, 


tamannalu sanaartukkamik aqutsinermut sulianillu nakkutilliinermut annertuunik 


piumasaqaateqarfiuvoq. Kiisalu suliassaq nuna tamakkerlugu napparsimmavissuarmi 


tamakkiisumik ingerlasumi alliliinermut allanngortiterinermullu tunngasuuvoq, 


taamaattumillu suliassamut piumasaqaatit siumoortumik ilisimaneqanngitsut – 







 


3/9


aaqqiigallarnerit – amerlasuujupput, tamannalu pissutigalugu suliap ingerlanera tamarmi 


ajornakusoornerulerpoq. 


 


 


 


Aningaasaqarneq 
Aningaasaliissutit tamarmiusut 200 mio. koruuniusut maannakkut 9 mio. koruuninik 


sinnerneqarsimasut paasineqarpoq, aammalu 7 mio. koruuninik sinneqqinneqarnissaat 


aarlerinaateqarpoq. Tassalu suliassaq tamakkerluni 16 mio. koruuninik, tassalu 8%-inik 


akisunerulissaaq. 


 


Akisunerulerneranut pissutaasut pissutsit sisamaapput: 


1. Piffissaq eqqarsaatigalugu pilersaarusiorneq suliassap suliarineqarneranut 


peqatigitillugu ingerlanneqarpoq. 


2. Napparsimmavissuarmi ingerlanneqartumi suliat immikkoortukkaarlugit 


suliarineqarnerat ingerlasussanik piareersaanermi aqutsinermi 


unammilligassanik piffissamillu nikisitsinernik annertuunik nassataqarpoq 


3. Qaliap katiterneranik ilisimaneqanngilluinnartumik atuineq illup ussiinneranik 


kinguneqarsimavoq aammalu qaliamik nutaarluinnarmik ikkussuisoqarsimalluni. 


4. Napparsimmavissuarmi tamakkiisumik ingerlanneqartumi allanngortiterinerit 


alliliinerillu siumut naatsorsuutigeriinngisanik aaqqiigallarnernik arlalinnik 


nassataqarpoq, taakkualu ataasiakkaarlutik tamarmik missingersuutinik 


atuiffiusimapput. 


 


Tamatuma saniatigut nassuerutigineqartariaqarpoq sanaartornermi aqutsisut 


namminersortut aammalu sulianik nakkutilliisut aamma Namminersorlutik Oqartussani 


Sanaartornermut immikkoortortaqarfimmi sanaartornermi suliassanik suliarinnittut nuna 


tamakkerlugu napparsimmavissuarmi allanngortiterinermi alliliinermilu suliassamut 


immikkuullarissumi annertuumullu piareersimasimanngitsut. 


 
Napparsimasunut akunnittarfik, suliaq 060.46.017 
DIH-mi pilersaarut pingaarneq naapertorlugu napparsimasunut akunnittarfik DIH-mut 


ilassutitut isaarialerlugu sananeqassaaq. Napparsimasunut akunnittarfik 60-inut 


inissaqartitsissaaq, aammalu pisariaqartinneqartunik arlalinnik saniatigut atugassanik 


initaqassalluni, taamaalillunilu DIH-mi siniffinnik arlalinnik inuerutsitsissaaq, kiisalu 


ulluinnarni sulinermik pitsaanerulersitsissalluni. Napparsimasunut akunnittarfik 


napparsimasunut imminnut ikiorsinnaasunut, assigiinngitsunik pissuteqarlutik 


katsorsartinnerminnut atatillugu sivisujaamik Nuummiittariaqartunut atorneqassaaq. 


 


Napparsimasunik akunnittarfik isaariaqarfillu pingaarneq 2009-mi 61,7 mio. koruuninik 


akeqartussatut missiliorneqarpoq, (taakkunannga 28,0 mio. koruunit DIH-mi illup uiguisa 


pingajuannut nuunneqareerput (060.46.015)), 33,7 mio. koruunit kontomit pingaarnermit 


80.00.00 Sanaartornermut atugassat agguaanneqanngitsut, 


atugassanngortinneqarnissaat qinnutigineqassaaq sinnerilu 10,2 mio. koruunit 


aningaasaliissutissat ilassutissaattut qinnuteqaatigineqassallutik. 


 


Suliariummannittussarsiuussineq aningaasaqarnerlu 


“Suliassaq 060.46.015 DIH-mi illup uiguisa pingajuat, Nuuk”-mi suliat 


immikkoortukkaarlugit suliarineqartarneranni misilittakkat pitsaannginnerat pissutigalugu 

suliassat tamarmiutillugu ataatsimut neqerooruteqartitsivigineqarput. Suliassat 


tamarmiutillugit ataatsimut neqerooruteqartitsivigineqarnerini DIH-mi napparsimasunik 


akunnittarfiup, kantiinap aamma isaarissap pilersaarusiorneqarnissaat 


sananeqarnissaallu pineqarput, taakkununngalu aamma illunut pioreersunut 


atassusiinissat pisariaqartut ilaatinneqarput. Tamatuma saniatigut biilit unittarfii, 


nunagissaaneq sanaartorfiullu imaarsarneqarnissaa suliarineqassapput. Tassani illu 


katillugit 2.880 m²-nik angissusilik pineqarpoq. 


 


Aningaasaliissutit missiliorneqarnerini peruluttunik passussisarfiup 


suliariumannittussarsiuunneqarnerani angusat pitsaasut tunngavigineqarput. 2010-mi 


septembarimi suliariumannittussarsiuussinermi, tamatumalu kingorna entreprenørip 


isumaqatiginninniarfigineqarnerani aningaasaliissutissat katillugit 71,9 mio. koruunit 


pisariaqartinneqartut A-overslagimi takutinneqarpoq, tassalu anguniakkat 


anguneqassappata 10,2 mio. koruunit amigaatigineqarput. Suut tamaasa ilanngullugit 


kvadratmeterimut akiusoq 24.965 koruuniuvoq, tassanilu sullissivimmi akunnittarfimmilu 


pisariusunik arlalinnik piginnaaneqarfiusussanik, kiisalu 60-inut siniffilimmik, 


taakkununngalu atatillugu masattulerivittalinnik eqqiluisaarnermilu atortoqartussamik 


sananissaq pineqarmat, akiusoq akuersaarnartutut isigineqartariaqarpoq. 


 


Erseqqissaatigineqassaaq suliariumannittussarsiuussinermi neqeroorutit sisamat 


tiguneqarmata, taakkunanilu akigititassap appasinnerpaap qaffasinnerpaallu 


assigiinngissutaat 4,17%-iummat, tamatumanilu ullumikkut sanaartornermi taamaattumi 


niunernermi akiusut takutinneqarput. Nutaamik suliariumannittussarsiuussinermi akit 


appasinnerulersinnaasut ilimanaateqanngilaq – akerlianik tunisassiassanut 


atortussanullu akit qaffakkiartormata neqeroorutit akisuneruliinnassapput. 


 


Eqikkaaneq 
Suliassaq 060.46.015 DIH-mi illup uiguisa pingajuat naammassineqassappat, 


suliassamut aningaasaliissutit 16 mio. koruuninik ilaneqarnissaat amigaatigineqarpoq. 


Aamma suliassaq 060.46.017 Napparsimasunut akunnittarfik, aallartinneqassappat, 


suliassamut aningaasaliissutit 10,2 mio. koruuninik ilaneqarnissaat amigaatigineqarpoq. 


 


Suliassamut 060.46.017 Napparsimasunut akunnittarfik, tunngatillugu periarfissat 


pingasuupput: 


1. Suliassaq taamaatinneqarli. Tamatuma kingunerisaanik DIH-mi pilersaarut 


pingaarneq naapertorlugu allanngortiterinerni alliliinernilu aallartinneqareersuni 


anguniakkat (siunertat) ataatsimullu sunneeqatigiinnissat 


annaaneqartussaapput. 


2. Napparsimasunut akunnittarfimmi siniffissat maannakkut 60-iusut soorlu 30-nut 


ikilisinnerisigut suliassami sipaagassat annertuut sipaarneqarlik. Tamatuma 


napparsimasunut akunnittarfimmi inissanik pisariaqartitsineq 


arlaannaatigulluunniit naammassisinnaanngilaa aammalu DIH-p nuna 


tamakkerlugu napparsimmavissuartut atorneqarnera ajornarnerulersissallugu. 


3. Suliassaq maannatut iluseqartillugu naammassineqarli, aammalu suliassamut 


aningaasaliissutissatut immikkoortinneqartut ikippallaarsimasut 


nassuerutigineqarli. 


 


Tassalu aningaasaliissutissatut pisariaqartinneqartut katillugit 26,2 mio. koruuniupput, 


suliassallu immikkoortut marluusut ataatsimut isigalugit pisariaqartitat 9,1%-iupput. 

Apeqqutinut saqqummiunneqartunut akissutit 
Paasiuminassusissaq eqqarsaatigalugu Ataatsimiititaliap apeqqutai issuarneqarput, 


tamatumalu kinguninnguatigut Naalakkersuisut akissuteqaataat allanneqarlutik. 


 


Isumasioqatigiinneq oqarasuaatikkut isumasioqatigiinnertut ingerlanneqarsinnaavoq.  


 


1. Aningaasaliissuteqarnissamik pisariaqartitsinermut nassuiaatit ataatsimut 


isigalugu naatsuararsuartut ataatsimiititaliamit isigineqarput. Tamatumani 


minnerunngitsumik pineqarluni napparsimasunut akunnittarfik. Sanaartukkanut 


marlunnut aningaasaliissuteqaqqinnissamik pisariaqartitsinerup 


erseqqinnerusumik nassuiaatigineqarnissaa kissaatigineqarpoq. 
 


AKISSUT: Oqaaseqaatini aallarniutitut oqaatigineqartuni takuneqarsinnaasutut 


napparsimasunut akunnittarfiup sananeqarnissaanut akit anguneqartut pitsaalluinnarput. 


Sananermut akiusoq suut tamaasa ilanngullugit kvadratmeterimut 24.965 koruuniuvoq, 


tassalu taanna Nuummi GU-mi alliliinermi akip anguneqarsimasup naligigaa 


oqartoqarsinnaavoq. Sanaartukkat marluk taakku sullissivittut illuliaapput, 


taamaattumillu akit anguneqartut pitsaalluinnartutut isigineqarsinnaapput. Aappaata 


(GU-p) akia suliassat immikkoortukkaarlugit suliaritinnerisigut anguneqarpoq, aammalu 


napparsimasunut akunnittarfik atugassiinissamut siunnersuut annertusisaq 


tunngavigalugu ataatsimut suliassatut neqerooruteqartitsivigineqarluni. Neqeroorutit 


tiguneqartut naliliiffigineqarnerini, neqerooruteqartut imminnut qanittuararsuullutik 


neqerooruteqarnerat isiginiarneqassaaq – tamannalu niuerfimmi pitsaasumik 


unammilleqatigiittoqarneranut takussutissaavoq. Pingaartumik aamma napparsimasunut 


akunnittarfik sanaartugassatut pisariuneruvoq, illu peqqissaanermi nakorsaqarnermilu 


arlalinnik atuuffeqartussaagami, kiisalu masattuleriveqarluni eqqiluisaarnermullu 


atortoqarluni akunnittarfittut nerisaqarfittullu atorneqartussaalluni. 


 


2. Sanaartugaq pisariaqarneratut paasisimasaqarfigineqanngitsoq 


isumaqarnarpoq. Sanaartukkap taassuma aqunneqarneranut kinarpiaq 


akisussaasimava? 
 


AKISSUT: Namminersorlutik Oqartussat namminneerlutik Sanaartornermut 


Immikkoortortaqarfiat nuna tamakkerlugu napparsimmavissuup tamakkiisumik 


ingerlasup allanngortiterneqarnerani allilerneqarneranilu sanaartugassaq pillugu suliap 


suliarineqarnissaanut pisariaqartinneqartunik 


nukissaqarsimanngimmat/pikkorissuseqarsimanngimmat ilumoorpoq. Tamannali 


oqaatigereerlugu pitsaasumik pilertortumillu qisuariartoqarsinnaasimasoq 


oqaatigineqassaaq. Amigartumik aqutsineq paasineqarmat, suliamut pikkorissuseq 


aqutsinerlu naammattoq qulakkeerniarlugu A/S Inissiaatileqatigiiffik INI suliamut 


ilanngutsinneqarpoq. Sanaartornermi aqutsineq sulianillu nakkutilliineq ingeniørinit 


illussanillu titartaasarfinni siunnersortinit namminersortunit ingerlanneqarpoq. 


Qaangiinissatut aalajangiunneqartut 16 mio. koruuniusut missingersuutit tamarmiusut 


200 mio. koruuninik amerlassuseqartut 8%-eraat. Matumani qaliap ilusaata 

misiligutaanera aammalu napparsimmavissuarmi tamakkiisumik ingerlasumi sulinerup 


ingerlanneqarnera eqqarsaatigalugu, qaangiineq taakkuninnga pissuteqartutut 


nassuiarneqarsinnaavoq. Kiisalu matumani nassuiaatip aallartinnerani suliap 


ingerlaneranut nassuiaat innersuussutigerusuppara. 


 


3. Nunaqarfinni isorliunerusunilu sanaartugassanut ukioq ataasiakkaartumik 


immikkoortinneqartartunit 2006-imeersunit, 2007-meersunit aamma 2008-


meersunit aningaasanik nuussinissaq qinnutigineqarpoq. Assigiinngitsut 


pissutigalugit sanaartugassanit taakkunannga aningaasanik sinneqartoq A/S 


INI-mit paasissutissiissutigineqartoq ataatsimiititaliap ilisimavaa. 


Ataatsimiititaliamilli naleqqutinngilluinnartutut isigineqarpoq aningaasat qangali 


immikkoortitat taakku sanaartugassanut sillimmatitut aggorneqarnerat. 


Minnerunngitsumik 2006-mi aamma 2007-imi immikkoortitanut tunngatillugu 


piffissaagallartillugu suliamik ingerlatsisoqarsimagaluarpat 


qulakkeerneqarsimassagaluarpoq immikkoortitat taakku aqqutigalugit 


sanaartugassat maanna naammassereersimanerat. Ajornartorsiut taanna 


Naalakkersuisunit qanorpiaq akiorniarneqarpa? Aammalu ukioq 


ataasiakkaartumik aningaasaliissutinit taakkunannga pisoqaanerusunit 


aningaasat allat qanoq amerlatigisut nuunneqarsinnaassappat?  
 


AKISSUT: Ukiumut ataatsimut aningaasanut immikkoortitanut imaluunniit 


aningaasaliissutinut piumasaqaatit aamma suliassanut aalajangersimasunut 


aningaasaliissutinut piumasaqaatit Naalakkersuisut tamakkiisumik ilisimaaraat. Kisiannili 


sanaartukkat – tassani aningaasaliissutit ukiumut ataatsimut aningaasaliissutitut 


imaluunniit sulianut aalajangersimasunut aningaasaliissutit 


tunniunneqaraluarpataluunniit – suleriaatsinik assingusunik aqqusaarisussaapput. 


Sanaartugassaq pilersaarusiorneqartussaavoq, neqerooruteqartitsivigineqartussaavoq, 


sananeqartussaavoq aammalu ukiup ataatsip qaangiunnerani ukiullu tallimat 


qaangiunneranni misissorneqartussaalluni. Taamatuttaaq ukiumut ataatsimut 


aningaasaliissutit ukiumi aningaasaliiffiusumi atorneqartussaasut isumaqartoqartoq 


Naalakkersuisut ilisimaaraat. Taamatut isumaqarneq eqqortuunngilaq. Akerlianik 


eqqortuuvoq ukiumut ataatsimut aningaasaliissutinit ukiup aningaasaliiffiusup naanerani 


atugassanngortinneqarsimanngitsut utertinneqartussaasut. 


 


Nunaqarfinni isorliunerusunilu sanaartornermi, nammineerluni illuliassani, ilitsersuisunit 


ikiorteqarnermi, kommunit illuliassaataanni, mandetiiminut tapiissuteqartarnermi, 


sanaqateqarluni illuliani aamma illuni tamalaanut atorneqarsinnaasuni pissutsit 


assigiinngitsorpassuit, tamarmik immikkut sanaartornerup siumut ingerlanissaanut 


aammalu aningaasaliissutinik/neriorsuummik atuinissamut sunniuteqartussat 


apeqqutaasarput. Tassani nalinginnaasumik nammineerluni illuliortup/sanaqateqarluni 


illuliortup imaluunniit kommunip sanatitsisuusarnera pissutaasarpoq. Tassalu A/S 


Inissiaatileqatigiiffik INI, aaqqissuussinermik aqutsisuusoq ajornanngitsuaqqamik 


sanaartornermik ”unittoortumik”, nammineerluni illuliortussamik/sanaqateqarluni 


illuliortussamik  ujarlertariaqarnermik, atortunut tapiliussassanik pisiniarnissamik, 


ilitsersuisunit saniatigut ikiorneqarnissamik il.il. naammattoorsisinnaasarpoq. Akerlianik 


pissutsit ilaanni suut tamarmik akimmiffeqanngitsumik ingerlasinnaasarput. 


 


Taamaattumik aningaasaliissutissat tamarmik ukiumi aningaasaliiffiusumi siunertamut 


atugassanngortinneqartarput, aammalu INI-mit atugassiissutigineqartarlutik. Kisiannili 

aningaasaliissutigineqartunit atuineq tamarmiusoq aatsaat ukiut tallimaniit arfinillit 


qaangiunnerini, tassalu sanaartugassat tamarmik sananeqareernerini imaluunniit 


qaqutigoortumik kasiiliisoqareernerani naatsorsorneqarsinnaavoq. Tamanna 


tunngavigalugu aningaasanik ”uninngasoqarsinnaavoq, suliat naammassinissaannut 


utaqqisunik. Pisut ilaanni ukiumit aningaasaliiffiusumiit ukiut marluk pingasullu akornanni 


qaangiutiinnartut illunut suli atorneqalersimanngitsunut pisariaqartitanit sinneruttut 


takuneqarsinnaalertarput. 


 


4. Kontomut pingaarnermut 80.00.00-imut missingersuutinut ilanngussami 


allassimavoq Qinngorpumi kigutileriffissamut aningaasaliussanik 


peersisoqartoq. Tamatuma kingunerissavaa kigutileriffiup peerneqarnera, 


taamaassappallu tamanna naapertuutinngilluinnassaaq? 
 


AKISSUT: Pisumi tassani Peqqinnissaqarfiup iluani sanaartornermut aningaasaliissutini 


tulleriiaarinissaq pisariaqarsimavoq. Taamaattumik Qinngorpumi kigutileriffimmut 


aningaasaliissutit 2 mio. koruuninik ikilisinneqassasut siunnersuutigineqarpoq, tassalu 


aallaqqaammut aningaasaliissutaasut 8 mio. koruuniusut 6 mio. koruuninut ikilisillugit. 


Tamatuma kingorna Qinngorpumi kigutileriffik pillugu isummernissamut tunngavissiamut 


iluarsiissut suliarineqassaaq. 


 


5. Kontomut pingaarnermut 83.30.12-imut missingersuutinut ilanngussami 


allassimavoq isummernissamut tunngavissiaq una akuersissutigineqassappat 


aningaasaliissutit sinneruttut minusimiilissasut. Tamanna qanoq 


nassuiarneqarsinnaava? Kukkusoqarsimappat Naalakkersuisup 


apersorneqarnerani missingersuutinut ilanngussamik eqqortumik nutartikkamillu 


tigusaqarnissani ataatsimiititaliap kissaatigaa. 


 


AKISSUT: Tamanna kukkkuneruvoq aammalu kontomut pingaarnermut 83.30.12-imut 


missingersuutinut ilanngussaq nutaaq innersuussutigineqarpoq. Tamatuma saniatigut 


kontomi pingaarnermi 87.72.22-imi tamatuma kingorna, missingersuutinut 


ilanngussamut minuseqqasumut, aningaasaliissutit ilanngunneqarput. Aningaasaliissutit 


tamatuma kingorna minuseqqalernerannut pissutaavoq kontomi pingaarnermi ataatsimi 


ukiup ingerlanerani ilassutitut aningaasaliissutit arlaqarsinnaanerat, taakkualu ukiumi 


aningaasaliissutinik sinniisinnaanerat, kisiannili aningaasat kontop pingaarnerup iluani 


suliassanit Sanaartugassanut Iluarsagassanullu Aningaasaateqarfimmi inissisimasunit 


nuunneqartarput, taamaattumik Nunap karsia ukiumi aningaasaliiffiusumi 


tigusiffigineqartanngilaq. Aningaasaliissutit minuseqqasutut isikkullit kontomi 


pingaarnermi sanaartornermut atugassami teknikkimut tunngasutut isigineqassaaq.  


 


6. Kontomut pingaarnermut 86.60.01-imut missingersuutinut ilanngussami 


suliassap allaaserinera naammanngilluinnarpoq. Akisunerulerneranut 


tunuliaqutaasoq paasissutissiissutigineqanngilaq, taamaallaalli pissutsit ukiut 


siuliinut tunngasut innersuussutigineqarlutik. Taamaattumillu Naalakkersuisup 


apersorneqarnerani missingersuutinut ilanngussamik eqqortumik nutartikkamillu 


tigusaqarnissani ataatsimiititaliap kissaatigaa.  
 


AKISSUT: Missingersuummut ilanngussaq iluarsisaq maannakkut tunniunneqareerpoq. 

7. Sanaartugassanut ukiukkaartumik aningaasaliissutit 


atuinikinneruffiusimanerannut tunuliaqutaasoq kontomut pingaarnermut 


87.72.22-mut missingersuutinut ilanngussami paasissutissiissutigineqanngilaq. 


Missingersuutinut ilanngussamik imaqarnerusumik paasissutissiinerusumillu 


Naalakkersuisup apersorneqarnerani tigusaqarnissani ataatsimiititaliap 


kissaatigaa.  
 


AKISSUT: Tassani annertunerusumik imm. 3-p ataani akissuteqaat 


innersuussutigineqarpoq. Missingersuummut ilanngussaq iluarsisaq maannakkut 


tunniunneqareerpoq. 


 


8. Aningaasanut inatsisip ukiuani tullermi atorneqarnissaat siunertaralugu 


Sanaartornermut Iluarsaanermullu Aningaasaateqarfimmi 


uninngaannartussanngorlugit sanaartugassanut aningaasaliissutit 


atugassiissutigineqarnissaannik ukiup naalernerani qinnuteqartannginnissamik 


Aningaasaqarnermut Ataatsimiititaliap kaammattuutaa suliami matumani 


Naalakkersuisut qanoq malinniarsimavaat? 


 


AKISSUT: Naalakkersuisuniit annertuumik ajuusaarutigissavarput, suliap 


allaffeqarfimmi suliarineqarnera sivitsuloorsimammat. Naalakkersuisut DIH-mut 


aningaasaliissutissanut allannguutissaasinnaasut suliat immikkuutaartillugit nassiunnagit 


ataatsimoortillugit suliarineqarnissaannik kissaateqarnerat tamatumunnga pissutaavoq. 


Suleriaaseq toqqarneqartoq suliat ataasiakkaarlugit nassiussorneriniit 


paasiuminarnerusumik saqqummiinerussasoq Naalakkersuisut isumaqarput. 


 


Ataatsimut isigalugu aningaasaliissutissat immikkoortinneqarsimasut siunissami ukiup 


aallartinnerani siusissukkut atugassanngortinneqartarnissaat suliniutigineqarpoq. 


 


9. Kontomut pingaarnermut 87.72.22-imut aningaasaliissutinik allannguineq 


eqqarsaatigalugu isummernissamut tunngavissiap kalaallisuuani danskisuuanilu 


inassuteqaatit tamakkiisumik imminnut naapertuuppat? 
 


AKISSUT: Ajuusaarnartumik kalaallisuunngortillugu nutserneqarnerani ilaatigut oqaatsit 


ataasiakkaat mininnittoorneqarsimapput. Kontomut pingaarnermut 87.72.22-iumut 


tunngatillugu isummernissamut tunngavissiap kalaallisoortaani inassuteqaat eqqortumik 


imaassaaq: 


”kontomi pingaarnermi 87.72.22 Nunaqarfinni isorliunerusunilu inissialiortiternermut 


pilersaarut, aningaasaliissutit katillugit 14,7 mio. kr.-inik ikilisinneqassasut, agguarlugit 


suliassami nr. 998.35.015 Nunaqarfinni isorliunerusunilu inissialiortiternermut pilersaarut 


2006, aningaasaliissutit 2010-imi 2,5 mio. kr. ikilisinneqassallutik, suliassami nr. 


998.35.016 Nunaqarfinni isorliunerusunilu inissialiortiternermut pilersaarut 2007, 


aningaasaliissutit 2010-imi 1,0 mio. kr.-inik ikilisinneqassallutik, suliassami nr. 


998.35.017 Nunaqarfinni isorliunerusunilu inissialiortiternermut pilersaarut 2008, 


aningaasaliissutit 2010-imi 11,2 mio. kr.-inik ikilisinneqassallutik, aamma”. 


 


Neriuppunga taamaalillunga suliaq naammattumik nassuiaateqarfigisimassallugu 


aammalu Ataatsimiititaliamit saaffigineqarnissamut tamakkiisumik piareersimavunga. 


 


Inussiarnersumik inuulluaqqusillunga 

Jens B. Frederiksen 








80.00.00         Sanaartornermut atugassat agguaanneqanngitsut (Sanaartornermut 
aningaasaliissutit) 
Missingersuutit immikkoortiterneri       
       
      1.000 kr. 
Ilanngaaseereerluni 
aningaasartuutit      -11.200 
 
Ilassutitut aningaasaliissutit 2010 
 
Kontomi pingaarnermi matumani aningaasaliissutit 2010-mi 11,2 mio. koruuninik 
ikilisinneqarnissaat qinnuteqaatigineqarpoq, aammalu kontomi pingaarnermi 86.60.01 
Peqqinnissaqarfik, suliassamut nr. 060.46.017 Napparsimasunut akunnittarfik, aningaasaliissutit 
2010-mi 11,2 mio. koruuninik amerlisinneqassapput. 
 
Kontomi pingaarnermi matumani aningaasaliissutit 2011-mi 25,5 mio. koruuninik 
ikilisinneqarnissaat qinnuteqaatigineqarpoq, aammalu kontomi pingaarnermi 86.60.01 
Peqqinnissaqarfik, suliassamut nr. 060.46.017 Napparsimasunut akunnittarfik, aningaasaliissutit 
2011-mi 25,5 mio. koruuninik amerlisinneqassapput. 
 
Kontomi pingaarnermi matumani aningaasaliissutit 2012-imi 2,0 mio. koruuninik 
ikilisinneqarnissaat qinnuteqaatigineqarpoq, aammalu kontomi pingaarnermi 86.60.01 
Peqqinnissaqarfik, suliassamut nr. 060.46.017 Napparsimasunut akunnittarfik, aningaasaliissutit 
2012-imi 2,0 mio. koruuninik amerlisinneqassapput. 
 
Kontomi pingaarnermi 80.00.00 Sanaartornermut atugassat agguaanneqanngitsut, Qinngorpumi 
kigutileriffik, suliassanut immikkoortitsiviusunut aningaasaliissutit 2012-imi 2,0 mio. koruuninik 
ikilisinneqassapput. 
 
Tamatuma kingorna kontomi pingaarnermi aningaasaliissutit 2010-imi 17.607.000 koruuninik 
amerlassuseqalissapput. 
 
 
 
 
 
 
Inatsisartut Aningaasaqarnermut Ataatsimiititaliaannit ulloq xx-yy-2010 akuerineqartoq, suliaq 
nr. 10-xxx  
 








83.30.12         Utoqqaat angerlarsimaffii (Sanaartornermut aningaasaliissutit) 
Missingersuutit immikkoortiterneri       
       
      1.000 kr. 
Ilanngaaseereerluni 
aningaasartuutit      -6.500 
 
Ilassutitut aningaasaliissutit 2010 
 
Kontomi pingaarnermi matumani suliassamut nr. 060.44.032 Utoqqaat illuat Ippiarsuk, Nuuk, 
aningaasaliissutit 2010-mi 6,5 mio. koruuninik ikilisinneqarnissaat qinnuteqaatigineqarpoq. 
Aningaasaliissutit ikilissutissaat kontomi pingaarnermi 86.60.01 Peqqinnissaqarfik, suliassamut 
nr. 060.46.015 DIH-mi illup uiguisa pingajuat, aamma suliassamut nr. 060.46.017 
Napparsimasunut akunnittarfik, marluullutik aningaasaliissutit 26,2 mio. koruuninik 
ilaneqarnissaannik pisariaqartitsisunut, aningaasaliissutit amerlaqataannik 
amerlisinneqarnerisigut aningaasalersorneqassapput. Aningaasaliissutissatut 
pisariaqartinneqartunit amigaataasut sinneri kontomi pingaarnermi 87.72.22 Nunaqarfinni 
isorliunerusunilu inissialiortiternermut pilersaarut, suliassami nr. 998.35.015 Nunaqarfinni 
isorliunerusunilu inissialiortiternermut pilersaarut 2006, aningaasaliissutit 2,5 mio. koruuuninik, 
suliassami nr. 998.35.016 Nunaqarfinni isorliunerusunilu inissialiortiternermut pilersaarut 2007, 
aningaasaliissutit 1,0 mio. koruuninik, suliassamut nr. 998.35.017 Nunaqarfinni isorliunerusunilu 
inissialiortiternermut pilersaarut 2008, aningaasaliissutit 11,2 mio. koruuninik ikilisinnerisigut 
aamma kontomi pingaarnermi 80.00.00 Sanaartornermut atugassat agguaanneqanngitsut, 
aningaasaliissutit ikilisinnerisigut matussuserneqassapput. 
 
Suliassamut nr. 060.44.032 Utoqqaat illuat Ippiarsuk, Nuuk, aningaasaliissutit, utoqqaat illuata 
allilerneqarnissaanut Namminersorlutik Oqartussanit tapiissutaapput. Suliassap 2008-mi 
aallartinneqarnissaa pilersaarutigineqarsimagaluarpoq; kisiannili kommunip aningaasakilliornera 
pissutigalugu suliassaq 2012-imi aallartinneqartussatut kinguartinneqarpoq. 
 
Tamatuma kingorna kontomi pingaarnermi matumani aningaasaliissutit 2010-mi 100.000 
koruuninik amerlassuseqalissapput. 
 
 
   


  
2010-imi
katillugit


AI
2010


IA 
2010 


Sulianut aningaasaliissutit
2010-imi allannguut


+ukiut tullii Katillugit
Sumiiffik/ 
Suliap nr. Suliap taaguutaa ---- 1.000 kr. ---- 
 


Nuuk 
060.44.032 


Ippiarsummi passussivik 
sammisaqartitsivillu, Nuuk 100 6.600 -6.500 -6.500 9.500


 


 
2012-mi aallartinneqartussat -6.500  
 
Suliassat allaaserineri    
Sumiiffik 
Suliass. nr. Sumiiffik Nunap assingani Suliassap taaguutaa  







 







Nuuk 
060.44.032   Ippiarsummi passussivik sammisaqartitsivillu, Nuuk  
Suliassami matumani aningaasaliissutit 2010-imi 6,5 mio. koruuninik ikilisinneqarnissaat qinnutigineqarpoq. 
Ikilisitsineq kontomi pingaarnermi 86.60.01 Peqqinnissaqarfik, suliassamut nr. 060.46.015 DIH-mi illup uiguisa 
pingajuat aamma suliassamut nr. 060.46.017 Napparsimasunut akunnittarfik, aningaasaliissutit amerlaqataannik 
amerlinerisigut aningaasalersorneqassaaq. 
 
Utoqqaat illuat Ippiarsuk, Nuuk, kommunip aningaasakilliornera pissutigalugu suliassap aallartinnissaa 2012-imut 
kinguartinneqarpoq. 
 
Suliap aallartiffissaa: 2012  Atulerfissaa: 2015 
  


Inatsisartut Aningaasaqarnermut Ataatsimiititaliaannit ulloq xx-yy-2010 akuerineqartoq, suliaq 
nr. 10-xxx  
 








86.60.01         Peqqinnissaqarfik (Sanaartornermut aningaasaliissutit) 
Missingersuutit immikkoortiterneri       
       
      1.000 kr. 
Ilanngaaseereerluni 
aningaasartuutit      32.400 
 
Ilassutitut aningaasaliissutit 2010 
 
Kontomi pingaarnermi matumani aningaasaliissutit suliassamut nr. 060.46.015 DIH-mi illup 
uiguisa pingajuat, 16,0 mio. koruuninik aamma suliassamut nr. 060.46.017 Napparsimasunut 
akunnittarfik, 16,4 mio. koruuninik agguarlugit, 32,4 mio. koruuninik amerlineqarnissaat 
qinnuteqaatigineqarpoq. Aningaasaliissutissat aningaasalersorneqassapput kontomi pingaarnermi 
87.72.22 Nunaqarfinni isorliunerusunilu inissialiortiternermut pilersaarut, suliassami nr. 
998.35.015 Nunaqarfinni isorliunerusunilu inissialiortiternermut pilersaarut 2006, 
aningaasaliissutit 2,5 mio. koruuninik, suliassami nr. 998.35.016 Nunaqarfinni isorliunerusunilu 
inissialiortiternermut pilersaarut 2007, aningaasaliissutit 1,0 mio. koruuninik, suliassamut nr. 
998.35.017 Nunaqarfinni isorliunerusunilu inissialiortiternermut pilersaarut 2008, 
aningaasaliissutit 11,2 mio. koruuninik ikilisinnerisigut, kontomi pingaarnermi 83.30.12 
Utoqqaat angerlarsimaffii, suliassamut nr. 060.44.032 Utoqqaat Illuat Ippiarsuk, Nuuk, 
aningaasaliissutit 2010-mi 6,5 mio. koruuninik ikilisinnerisigut kiisalu kontomi pingaarnermi 
80.00.00 Sanaartornermut atugassat agguaanneqanngitsut, aningaasaliissutit 2010-mi 11,2 mio. 
koruuninik ikilisinnerisigut. 
 
Suliassamut nr. 060.47.017 Napparsimasunut akunnittarfik, aningaasaliissutit 2011-mi 25,5 mio. 
koruuninik amerlineqassapput aamma kontomi pingaarnermi 80.00.00 Sanaartornermut atugassat 
agguaanneqanngitsut, aningaasaliissutit 2011-imi 25,5 mio. koruuninik ikilisinneqassapput. 
 
Suliassamut nr. 060.47.017 Napparsimasunut akunnittarfik, aningaasaliissutit 2012-imi 2,0 mio. 
koruuninik amerlineqassapput, aamma kontomi pingaarnermi 80.00.00 Sanaartornermut 
atugassat agguaanneqanngitsut, Nuummi Qinngorpumi kigutileriffissamut aningaasaliissutissatut 
immikkoortinneqartut 2012-imi 2,0 mio. koruuninik ikilisinneqassapput. 
 
DIH-imi illup uiguisa pingajuat. 
Suliassamut nr. 060.46.015 DIH-mi illup uiguisa pingajuat, Nuuk, aningaasaliissutit 60 mio. 
koruuniupput. Aningaasaliissutit taakku A. P. Møllerip nuliatalu Chastine Mc-Møllerip 
Aningaasaateqarfianit tunissutinut 140 mio. koruuniusunut ilanngunneqarput. Suliassaq 
naammassineqarsinnaassappat atorneqalissappallu suliassamut aningaasaliissutit 16 mio. 
koruuninik ilaneqartariaqarput. Aningaasaliissutit tamarmiusut 200 mio. koruuniusut 
maannakkut 9 mio. koruuninik sinnerneqarsimasut paasineqarpoq, aammalu 7 mio. koruuninik 
sinneqqinneqarnissaat aarlerinaateqarpoq. Tassalu suliassaq tamakkerluni 16 mio. koruuninik, 
tassalu 8%-inik akisunerulissaaq. 
 
Akisunerulerneranut pissutaasut pissutsit sisamaapput: 







1.  Piffissaq eqqarsaatigalugu pilersaarusiorneq suliassap suliarineqarneranut peqatigitillugu 
ingerlanneqarpoq. 
2.  Napparsimmavissuarmi ingerlanneqartumi suliat immikkoortukkaarlugit suliarineqarnerat 
ingerlasussanik piareersaanermi aqutsinermi unammilligassanik piffissamillu nikisitsinernik 
annertuunik nassataqarpoq. 
3.  Qaliap katiterneranik ilisimaneqanngilluinnartumik atuineq illup ussiinneranik 
kinguneqarsimavoq aammalu qaliamik nutaarluinnarmik ikkussuisoqarsimalluni. 
4. Napparsimmavissuarmi tamakkiisumik ingerlanneqartumi allanngortiterinerit alliliinerillu 
siumut naatsorsuutigeriinngisanik aaqqiigallarnernik arlalinnik nassataqarpoq. 
 
Tassunga ilanngullugu sanaartornermi aqutsisut, sulianik nakkutilliisut aammalu 
Namminersorlutik Oqartussani suliassanik suliarinnittartut nuna tamakkerlugu 
napparsimmavissuarmi allanngortiterinermi alliliinermilu suliassamut annertuumut 
piareersimasimanngillat. 
 
Napparsimasunut akunnittarfik. 
Suliassaq 060.46.017 Napparsimasunut akunnittarfik, ataatsimut katillugit 61,7 mio. koruuninik 
aningaasaliiffigineqartoq, suliassaq allartinneqarsinnaassappat 10,2 mio. koruuninik immikkut 
aningaasaliiffigineqarnissamik amigaateqarpoq. Oqaatigineqassaaq sanaartornermut 
kvadratmeterimut akiusoq 24.965 koruuniummat, tamannalu sanaartukkamut taamaattumut 
taamatullu angissusilimmut naammaginartutut isigineqarpoq. 
 
Suliat immikkoortukkaarlugit suliarineqartarneranni misilittakkat pitsaannginnerat pissutigalugu 
suliassat tamarmiutillugu ataatsimut neqerooruteqartitsivigineqarput. Suliassat tamarmiutillugit 
ataatsimut neqerooruteqartitsivigineqarnerini DIH-mi napparsimasunik akunnittarfiup, kantiinap 
aamma isaarissap pilersaarusiorneqarnissaat sananeqarnissaallu pineqarput, taakkununngalu 
aamma illunut pioreersunut atassusiinissat pisariaqartut ilaatinneqarput. Tamatuma saniatigut 
biilit unittarfii, nunagissaaneq sanaartorfiullu imaarsarneqarnissaa suliarineqassapput. Tassani 
illu katillugit 2.880 m²-nik angissusilik pineqarpoq. 
Aningaasaliissutit missiliorneqarnerini peruluttunik passussisarfiup 
suliariumannittussarsiuunneqarnerani angusat pitsaasut tunngavigineqarput. 2010-mi 
septembarimi suliariumannittussarsiuussinermi, tamatumalu kingorna entreprenørip 
isumaqatiginninniarfigineqarnerani aningaasaliissutissat katillugit 71,9 mio. koruunit 
pisariaqartinneqartut A-overslagimi takutinneqarpoq, tassalu anguniakkat anguneqassappata 10,2 
mio. koruunit amigaatigineqarput. Suut tamaasa ilanngullugit kvadratmeterimut akiusoq 24.965 
koruuniuvoq, tassanilu sullissivimmi akunnittarfimmilu pisariusunik arlalinnik 
piginnaaneqarfiusussanik, kiisalu 60-inut siniffilimmik, taakkununngalu atatillugu 
masattulerivittalinnik eqqiluisaarnermilu atortoqartussamik sananissaq pineqarmat, akiusoq 
akuersaarnartutut isigineqartariaqarpoq. 
 
Erseqqissaatigineqassaaq suliariumannittussarsiuussinermi neqeroorutit sisamat tiguneqarmata, 
taakkunanilu akigititassap appasinnerpaap qaffasinnerpaallu assigiinngissutaat 4,17%-iummat, 
tamatumanilu ullumikkut sanaartornermi taamaattumi niunernermi akiusut takutinneqarput. 
Nutaamik suliariumannittussarsiuussinermi akit appasinnerulersinnaasut ilimanaateqanngilaq – 







akerlianik tunisassiassanut atortussanullu akit qaffakkiartormata neqeroorutit 
akisuneruliinnassapput. 
 
 
Ataatsimut inerniliineq. 
Suliassaq 060.46.015 DIH-mi illup uiguisa pingajuat naammassineqassappat, suliassamut 
aningaasaliissutit 16 mio. koruuninik ilaneqarnissaat amigaatigineqarpoq aammalu suliassaq 
060.46.017 Napparsimasunut akunnittarfik, aallartinneqassappat, suliassamut aningaasaliissutit 
10,2 mio. koruuninik ilaneqarnissaat amigaatigineqarpoq. 
 
Suliassamut 060.46.017 Napparsimasunut akunnittarfik, tunngatillugu periarfissat pingasuupput: 
1. Suliassaq taamaatinneqarli. Tamatuma kingunerisaanik DIH-mi pilersaarut pingaarneq 
naapertorlugu allanngortiterinerni alliliinernilu aallartinneqareersuni anguniakkat (siunertat) 
ataatsimullu sunneeqatigiinnissat annaaneqartussaapput. 
2. Napparsimasunut akunnittarfimmi siniffissat maannakkut 60-iusut soorlu 30-nut 
ikilisinnerisigut suliassami sipaagassat annertuut sipaarneqarlik. Tamatuma napparsimasunut 
akunnittarfimmi inissanik pisariaqartitsineq arlaannaatigulluunniit naammassisinnaanngilaa 
aammalu DIH-p nuna tamakkerlugu napparsimmavissuartut atorneqarnera 
ajornarnerulersissallugu. 
3. Suliassaq maannatut iluseqartillugu naammassineqarli, aammalu suliassamut 
aningaasaliissutissatut immikkoortinneqartut ikippallaarsimasut nassuerutigineqarli. 
 
Tassalu aningaasaliissutissatut pisariaqartinneqartut katillugit 26,2 mio. koruuniupput, suliassallu 
immikkoortut marluusut ataatsimut isigalugit pisariaqartitat 9,1%-iupput. 
 
 
Tamatuma kingorna kontomi pingaarnermi matumani aningaasaliissutit 2010-mi 38.264.000 
koruuninik amerlassuseqalerput. 
 
 
 


Suliassat immikkoortiterneri   


  
2010-imi
katillugit


AI
2010


IA 
2010 


Sulianut aningaasaliissutit
2010-imi allannguut


+ukiut tullii Katillugit
Sumiiffik/ 
Suliap nr. Suliap taaguutaa ---- 1.000 kr. ---- 
 


Nuuk 
060.46.015 


DIN-imi illut uiguisa pingajuat, 
Nuuk 16.000 0 16.000 16.000 76.000


Nuuk 
060.46.017 


Napparsimasunut akunnittarfik, 
Nuuk 16.400 0 16.400 43.900 71.900


 


 
Aallarteriikkat katillugit 32.400  
 
Suliassat allaaserineri    
Sumiiffik 
Suliass. nr. Sumiiffik Nunap assingani Suliassap taaguutaa  







 
SULIAT AALLARTINNEQAREERSUT: 
Nuuk 
060.46.015   DIN-imi illut uiguisa pingajuat, Nuuk  
DIH-mi pilersaarut pingaarneq naapertorlugu napparsimasunut akunnittarfik DIH-mut ilassutitut isaarialerlugu 
sananeqassaaq. Napparsimasunut inissiisarfik 60-inut inissaqassaaq, aammalu pisariaqartinneqartunik arlalinnik 
saniatigut atugassanik initaqassalluni, taamaalillunilu DIH-mi siniffinnik arlalinnik inuerutsitsissaaq kiisalu 
ulluinnarni sulinermik pitsaanerulersitsissalluni. Napparsimasunut akunnittarfik napparsimasunut imminnut 
ikiorsinnaasunut, assigiinngitsunik pissuteqarlutik katsorsartinnerminnut atatillugu sivisujaamik 
Nuummiittariaqartunut atorneqassaaq. 
 
Init saniatigut atugassat ilaat kantiinaassaaq. Kantiinamut atatillugu init nerisarfiit marluk sananeqassapput, aappaa 
napparsimasunut akunnittarfimmiittunut pulaartunullu atorneqassalluni, aammalu aappaa DIH-mi sulisunut 
atorneqassalluni, taamaalillunilu kantiinaqarfik tamarmik atasunngorlugu sananeqassaaq.. 
 
Napparsimasunut akunnittarfiup sananeqarneranut atatillugu isaariaq pingaarneq nuunneqassaaq, tamatumalu 
peqatigisaanik saaffiginnittarfik, ulloq unnuarlu sulisoqartussatut naatsorsuutigineqartoq sananeqassaaq. 
 
Napparsimasunik akunnittarfik isaariaqarfillu pingaarneq 2009-mi 61,7 mio. koruuninik akeqartussatut 
missiliorneqarpoq, (taakkunannga 28,0 mio. koruunit DIH-mi illup uiguisa pingajuannut nuunneqareerput 
(060.46.015)), 33,7 mio. koruunit kontomit pingaarnermit 80.00.00 Sanaartornermut atugassat 
agguaanneqanngitsut, atugassanngortinneqarnissaat qinnutigineqassaaq sinnerilu 10,2 mio. koruunit 
aningaasaliissutissat ilassutissaattut qinnuteqaatigineqassallutik. 
 
Suliap aallartiffissaa: 2007  Atulerfissaa: 2012 
  







Nuuk 
060.46.017   Napparsimasunut akunnittarfik, Nuuk  
Aningaasaliissutissat taakku A. P. Møllerip nuliatalu Chastine Mc-Møllerip Aningaasaateqarfiata tunissutaanut 140 
mio. koruuniusunut (060.47.031-ip ataani aningaasaateqarfimmit aningaasalersorneqartoq) ilanngunneqarput, 
imatullu imaqarluni: 
 
Immikkoortoq 1: Nakorsiartarfik nutaaq (060.47.031-ip ataani aningaasaateqarfimmit aningaasalersorneqartoq). 
Pilersaarut pingaarneq naapertorlugu nakorsiartarfik ininut nutaanut nuunneqassaaq, taamaalillunilu peruluttunik 
passussisarfik nutaaq inissaqartinneqalissaaq, tamatumalu peqatigisaanik nutarterinissat pisariaqartut 
suliarineqassallutik. Tamatuma peqatigisaanik nakorsiartarfik naleqqussarneqassaaq, peruluttunik passussisarfimmi 
suliassanut oqimaannerusunut naleqqiullugu suliassat ersarinnerusumik agguarneqarsinnaalersillugit. 
 
Immikkoortoq 2: Peruluttunik passussisarfik, nutaamik sanaartorneq allanngortiterinerlu. Peruluttunik 
passussisarfimmi nutaami pilattaasarnermi suliassat tamarmik katersorneqassapput. Taamaalilluni 
pilattaasarfeqassaaq, pilattaaviit ingerlalluartut tallimat, itersiisarfik, peruluttunut immikkoortortaq, ulluinnarlugu 
pilatsittunut immikkoortortaq, ambulancinik tigooqqaavik, pinerlisunut saaffiginnittarfiit, ulloq unnuarlu 
uninngasunut nakkutilliivik tassaniissallutik. Ernisarfik pilatsissimasullu uninngasarfii qanittuaniissapput. 
Nutaamik sanaartornermi DIH-mi pilattaasarfiit ataqatigiinnissaannik napparsimasullu uninngasarfiisa 
qaninnissaannik tamakkiisumik kissaateqarneq naammassineqassaaq. 
 
Immikkoortoq 3: Isaariaq, nakorsaatinik agguaasarfik, allaffiit, tagiartuisarfik pillorissaavillu taakkulu 
sunniutissaat (060.46.015) Nakorsaatinik agguaasarfik torsuusap pingaarnerup nakorsiartarfiullu akornanni 
inissiffissamini nutaami inissaqarnerulissaaq, qitiusumik inissisimalissaaq aammalu tikikkuminarnerusumik 
toqqorsiveqalissalluni, tamatumalu peqatigisaanik nutarterneqassaaq. Inini qullerni aqutsinermi allaffiit aningaasat 
naammaginartut atorlugit aaqqissuunneqassapput, taamaalillunilu init quleriit tullianni nakorsat allaffii 
atorneqarunnaassapput. Kiisalu immikkoortut 1-ip aamma 2-p sunniutissai arlallit ilaapput, tassalu atisaajartarfik, 
ambulancinik tigooqqaaviugallartoq, ambulancinut inissiiviit il..il. Tagiartuisarfik pillorissaasarfillu 
pitsaanerulissapput. 
 
Suliap aallartiffissaa: 2009  Atulerfissaa: 2013 
  


Inatsisartut Aningaasaqarnermut Ataatsimiititaliaannit ulloq xx-yy-2010 akuerineqartoq, suliaq 
nr. 10-xxx  
 








87.72.22         Nunaqarfinni isorliunerusunilu inissialiortiternermut pilersaarut 
(Sanaartornermut aningaasaliissutit) 
Missingersuutit immikkoortiterneri       
       
      1.000 kr. 
Ilanngaaseereerluni 
aningaasartuutit      -14.700 
 
Ilassutitut aningaasaliissutit 2010 
 
Kontomi pingaarnermi matumani aningaasaliissutit 14,7 mio. koruuninik ikilisinneqarnissaat 
qinnuteqaatigineqarpoq. Aningaasaliissutit ikilissutissaat kontomi pingaarnermi 86.60.01 
Peqqinnissaqarfik, suliassamut nr. 060.46.015 DIH-mi illup uiguisa pingajuat, aamma 
suliassamut nr. 060.46.017 Napparsimasunut akunnittarfik, marluullutik aningaasaliissutit 26,2 
mio. koruuninik ilaneqarnissaannik pisariaqartitsisunut, aningaasaliissutit amerlaqataannik 
amerlisinneqarnerisigut aningaasalersorneqassapput. Aningaasaliissutissatut 
pisariaqartinneqartuni amigaataasut sinneri kontomi pingaarnermi 83.30.12 Utoqqaat 
angerlarsimaffii, suliassamut nr. 060.44.032 Utoqqaat illuat Ippiarsuk, Nuuk, aningaasaliissutit 
ikilisinnerisigut aamma kontomi pingaarnermi 80.00.00 Sanaartornermut atugassat 
agguaanneqanngitsut, aningaasaliissutit ikilisinnerisigut matussuserneqassapput. 
 
Nunaqarfinni isorliunerusunilu sanaartornermi, nammineerluni illuliassani, ilitsersuisunit 
ikiorteqarnermi, kommunit illuliassaataanni, mandetiiminut tapiissuteqartarnermi, 
sanaqateqarluni illuliani aamma illuni tamalaanut atorneqarsinnaasuni pissutsit 
assigiinngitsorpassuit, tamarmik immikkut sanaartornerup siumut ingerlanissaanut aammalu 
aningaasaliissutinik/neriorsuummik atuinissamut sunniuteqartussat apeqqutaasarput. Tassani 
nalinginnaasumik nammineerluni illuliortup/sanaqateqarluni illuliortup imaluunniit kommunip 
sanatitsisuusarnera pissutaasarpoq. Tassalu A/S Inissiaatileqatigiiffik INI, aaqqissuussinermik 
aqutsisuusoq ajornanngitsuaqqamik sanaartornermik ”unittoortumik”, nammineerluni 
illuliortussamik/sanaqateqarluni illuliortussamik  ujarlertariaqarnermik, atortunut tapiliussassanik 
pisiniarnissamik, ilitsersuisunit saniatigut ikiorneqarnissamik il.il. naammattoorsisinnaasarpoq. 
Akerlianik pissutsit ilaanni suut tamarmik akimmiffeqanngitsumik ingerlasinnaasarput. 
 
Taamaattumik aningaasaliissutissat tamarmik ukiumi aningaasaliiffiusumi siunertamut 
atugassanngortinneqartarput, aammalu INI-mit atugassiissutigineqartarlutik. Kisiannili 
aningaasaliissutigineqartunit atuineq tamarmiusoq aatsaat ukiut tallimaniit arfinillit 
qaangiunnerini, tassalu sanaartugassat tamarmik sananeqareernerini imaluunniit qaqutigoortumik 
kasiiliisoqareernerani naatsorsorneqarsinnaavoq. Tamanna tunngavigalugu aningaasanik 
”uninngasoqarsinnaavoq, suliat naammassinissaannut utaqqisunik. Pisut ilaanni ukiumit 
aningaasaliiffiusumiit ukiut marluk pingasullu akornanni qaangiutiinnartut illunut suli 
atorneqalersimanngitsunut pisariaqartitanit sinneruttut takuneqarsinnaalertarput. 
 
Kontomi pingaarnermi aningaasaliissutit tamatuma kingorna 2010-imi -9.868.000 koruuninik 
amerlassuseqalissapput. 
 







Suliassat immikkoortiterneri   


  
2010-imi
katillugit


AI
2010


IA 
2010 


Sulianut aningaasaliissutit
2010-imi allannguut


+ukiut tullii Katillugit
Sumiiffik/ 
Suliap nr. Suliap taaguutaa ---- 1.000 kr. ---- 
 


Nunaqarfiit 
assigiinngitsut 
998.35.015 


Nunaqarf.isorliun.inissialiorner
mi pilers., nunaqa 


-2.500 0 -2.500 -2.500 49.500
Nunaqarfiit 
assigiinngitsut 
998.35.016 


Nunaqarf.isorliun.inissialiorner
mi pilers., nunaqa 


-7.168 0 -1.000 -1.000 65.911
Nunaqarfiit 
assigiinngitsut 
998.35.017 


Nunaqarf.isorliun.inissialiorner
mi pilers., nunaqa 


-11.200 0 -11.200 -11.200 40.600
 


 
Aallarteriikkat katillugit -14.700  
 
Suliassat allaaserineri    
Sumiiffik 
Suliass. nr. Sumiiffik Nunap assingani Suliassap taaguutaa  
 
SULIAT AALLARTINNEQAREERSUT: 
Nunaqarfiit assigiinngitsut 
998.35.015   Nunaqarf.isorliun.inissialiornermi pilers., nunaqa  
Kontomi pingaarnermi matumani atuinikinnerunerup kingunerisaanik aningaasaliissutit 2,5 mio. koruuninik 
ikilisinneqarnissaat qinnutigineqarpoq. Aningaasaliissutit ikilissutissaat kontomi pingaarnermi 86.60.01 
Peqqinnissaqarfik, suliassamut nr. 06.046.015 DIH-mi illuip uiguisa pingajuat, aamma suliassamut nr. 060.46.017 
Napparsimasunut akunnittarfik, aningaasaliissutit amerlaqataannik amerlisinneqarnerisigut 
aningaasalersorneqassapput. 
 
Suliap aallartiffissaa: 2006  Atulerfissaa: 2007 
  
Nunaqarfiit assigiinngitsut 
998.35.016   Nunaqarf.isorliun.inissialiornermi pilers., nunaqa  
Kontomi pingaarnermi matumani atuinikinnerunerup kingunerisaanik aningaasaliissutit 1,0 mio. koruuninik 
ikilisinneqarnissaat qinnutigineqarpoq. Aningaasaliissutit ikilissutissat kontomi pingaarnermi 86.60.01 
Peqqinnissaqarfik, suliassamut nr. 06.046.015 DIH-mi illuip uiguisa pingajuat, aamma suliassamut nr. 060.46.017 
Napparsimasunut akunnittarfik, aningaasaliissutit amerlaqataannik amerlisinneqarnerisigut 
aningaasalersorneqassapput. 
 
Suliap aallartiffissaa: 2007  Atulerfissaa: 2008 
  
Nunaqarfiit assigiinngitsut 
998.35.017   Nunaqarf.isorliun.inissialiornermi pilers., nunaqa  
Kontomi pingaarnermi matumani atuinikinnerunerup kingunerisaanik aningaasaliissutit 11,2 mio. koruuninik 
ikilisinneqarnissaat qinnutigineqarpoq. Aningaasaliissutit ikilissutissat kontomi pingaarnermi 86.60.01 
Peqqinnissaqarfik, suliassamut nr. 06.046.015 DIH-mi illuip uiguisa pingajuat, aamma suliassamut nr. 060.46.017 
Napparsimasunut akunnittarfik, aningaasaliissutit amerlaqataannik amerlisinneqarnerisigut 
aningaasalersorneqassapput. 
 







Suliap aallartiffissaa: 2008  Atulerfissaa: 2009 

